
Navayojana Saphalyam

நவயோஜநாஸாப²ல்யம்

(த்³ருதவிலம்பி³தம்)
ஸுக²த³-ஸித்³தி⁴கரம் நவயோஜநம்

தி³ஶது பா⁴ரத-பூ⁴-வலயே ஸுக²ம் ।
அநுதி³நம் ஜநதா ஜந-தாப-ஹ

ஸ்வக்ரு’திபி⁴ஶ்ச ஸமர்த²நமேத⁴யேத் ॥
இத³மபே⁴த்³ய-தமஸ்ததி-நாஶகம்

து³ரித-து³ஷ்க்ரு’த-தை³ந்ய-நிவாரகம் ।
ஸுக்ரு’த ஶாந்தி-ஸுதா⁴ரஸ-வர்ஷகம்

ஜயது ஸந்ததமேவ நியோஜநம் ॥
வஸந-போ⁴ஜந-பேய-ஸமுச்சயோ

ப⁴வந-பூ⁴தி-நிவாஸ-ஸுகோ²ச்சய ।
க்ரு’ஷி-ஸமுந்நதி-ராஷ்ட்ர-கு³ணோச்ச்²ரயோ

வஸது பா⁴ரத-பூ⁴-ஜநதாऽऽலயே ॥
நவ-நவோத்³யம-ஶக்தி-ப்ரதோ³த்³யமோऽ-
நவரதம் வஸு வ்ரு’த்³தி⁴-கர: ஶ்ரமம் ।

ஸததமாத்ம ஹிதாய ஶ்ரமாஶ்ரயோ
தி³ஶதி ராம ஸுகௌ²க⁴ ஸமேதி⁴தம் ॥

க்ரு’ஷிக்ரு’தௌ நலகூப-ஸமாஶ்ரயம்
ப்ரதிதி³ஶம் தநுதே க்ரு’ஷி-வர்த⁴நம் ।

ஹரிதிமா ஹரதே க்ரு’ஷகாऽऽவலே
ஸகல-து:³க²ததிம் ஸுக²-ஸாத⁴நே ॥

ப⁴வந-ஹீந-ஜநைர்ப⁴வநம் க்ரு’தம்
அவநி-ஹீந-நரைரவநி ஶ்ரிதா ।

வஸந-ஹீந-ந்ரு’பி⁴ர்வஸநம் க்⁴ரு’தம்
க்ரு’ஷி-விஹீந-நரை: க்ரு’ஷிபூ⁴ர்வ்ரு’தா ॥

ப்ரதிவிஶம் நக³ரேஷு ஸுகோ²ச்சய
ப்ரதிபத³ம் ஸுஷமா ஶ்ரமிணா க்³ரு’ஹே ।

ப⁴வந போ⁴ஜந-ஸௌக்²ய ஸமுச்ச்²ரயோ:
வஸந வாஸ-முக²ம் தநுதே ஹிதம் ॥

நவ-விதா⁴ந-ஸமாஶ்ரயணேந யத்³
ஹிதமித³ம் விஹிதம் ஹித காம்யயா ।

ரு’ணஜ-ப³ந்த⁴ந-க்³ரஸ்த-ஜநாவலி:

ஸுக²த³-முக்திமஹோ லப⁴தேதராம் ॥
த⁴நிவரா த⁴ந ஸங்க்³ரஹமேவ யே

ஹிததி⁴யா வ்யத³து⁴ர்து³ரிதாவஹம் ।
ஸகலமேவ து தத்³த⁴ந-ஸங்க்³ரஹம்

அபஹ்ரு’தம் ந்ரு’-ஹிதாய ப்ரஶாஸகை:॥
நிகி²ல-க்³ராமசயேऽத்³ய விராஜதே

விபுல வித்³யுது³பஸ்கர-ஸங்க்³ரஹ ।
க்ரு’ஷிஜ தா⁴ந்யததிவஸநாவலிம்

நவ-விகாஸஜ-ஸௌக்²ய-ஸமுச்சய ॥
ஸுக²விதா⁴ விவிதா⁴ நக³ரேஷு ச

ப்ரதிபத³ம் விதநோதி ஸுக²ஶ்ரியம் ।
ஸரணி-நீர-ப்ரகாஶ-க்³ரு’ஹாஶ்ரயா

கதிவிதா⁴ ஸுவிதா⁴ நஹி லம்பி⁴தா ॥
ஸததமத்³ய விலோக்யத ஏவ யத்

ப்ரஶமிதா ஜந-தாப-கரீ க்ரு’தி: ।
ப³டுஜநே நக³ரே ந புரேऽபி ச

க்வசித³-ஶாந்தி-ததிஸ்தநுதே பத³ம் ॥
ப³டுஜநே விததாऽபி⁴ருசிர்கு³ணே:

ஶ்ரமசயே ருசிரா ஹிததீ⁴ ஶ்ரிதா ।
ஜந ஹிதாய ஸமாஜ-ஸுகா²ய தே

ஶ்ரமமவேக்ஷ்ய ஹிதம் த³த⁴தே ஶிவம் ॥
பட²ந பாட²ந-ஸாத⁴ந ஸங்க்³ரஹே

ஹிதததிம் தநுதேऽத்ர ப்ரஶாஸநம் ।
ப³டுஜநஸ்ய ச ஶிக்ஷக-ஸம்ஹதே

தி³ஶதி ஶாஸநமத்³ய ஸுகா²வலிம் ॥
கு³ணதி⁴-கா³ந்தி⁴ மஹாத்மபி⁴ராஶ்ரிதா

ப⁴ரத பூ⁴-விஷயே ருசிரா ஸ்தி²தி: ।
ஸுக²மஹோ ஸ ஹி ஸ்வப்ந-ஸமுச்சய

ஸப²லதாமிஹ யாதி ஸுகா²வஹ ॥
ப்ரதிதி³நம் யது³பைத்யுபயோகி³தா ।
ததி³ஹ வஸ்து நியந்த்ரித-மூல்யகம் ।

ந ஸஹதேऽர்த⁴-விவ்ரு’த்³தி⁴மத:² க்வசித்³
அநய-வாரண-தா³ருண ஶாஸநம் ॥

க்ரு’ஷக-கர்மணி யே நியதம் ரதா:,
த⁴ரணிமாபுரிமே க்ரு’பி-கர்மணே ।

விதரதீஹ ப்ரஶாஸந-ஸூத்ரகம்
ஜலமலம் விமலம் ப்ரவரம்-பீ³ஜம் ॥

லயமுபைதி குரீதி-ப்ரதா²ऽகி²லா
ப்ரஶமமேதி தி³வம் க³மநம் க்ஷுதா⁴ ।

ஸுக²த³மேத்யநுஶாஸந-ஜாலகம்
உத³யமேதி ச பா⁴ரத-கௌ³ரவம் ॥

ப்ரதிதி³ஶம் பரிவர்தநமீக்ஷ்யதே
ப்ரதிக்³ரு’ஹம் த⁴ந தா⁴ந்ய-ஸமுச்சய ।

ப்ரதிஜநம் ஜநதா ஹித லாலஸா
ப்ரதிபலம் ப்ரக³தி ஸுக²-ஸாத⁴நே ॥

வரத³-யோஜந-கார்யமித³ம் முதே³
ஸுக²-ஸமுந்நதி ஶாந்தி-ஹிதாவஹம் ।

ஜந-மந:ஸு த³த⁴த்³ நவசேதநா
ஸகலலோக-ஸமர்த²நமாவஹேத் ॥

